
  

 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᕙᕐᔪᐊᕐᓇᖅ−19-ᑖᖅᑐᖃᓵᕐᓂᖓᓄᑦ ᓄᓇᕗᓕᒫᒥ 

ᑭᒡᓕᖃᖅᑎᑦᑎᐊᓂᓕᖅᐳᑦ  
 

ᐃᖃᓗᐃᑦ, ᓄᓇᕗᑦ (ᑎᓯᐱᕆ 24, 2021) − ᓘᒃᑖᖅ ᒪᐃᑯᓪ ᐹᑐᓴᓐ, ᓄᓇᕗᒻᒥ 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ, ᑐᓴᖅᑎᑦᑎᓕᖅᐳᖅ ᓄᑖᓂᒃ ᓄᕙᕐᔪᐊᕐᓇᖅ-19−ᖃᖅᑐᖃᓕᕐᒪᑦ 

ᓴᓂᕋᔭᖕᒥ, ᐸᓐᓂᖅᑑᒥ, ᑲᖏᖅᖠᓂᕐᒥ ᐊᒻᒪ ᐃᖃᓗᖕᓂ. ᒫᓐᓇᐅᔪᖅ 8−ᖑᓕᖅᑐᑦ 

ᓄᕙᕐᔪᐊᕐᓇᖃᓕᖅᑐᑦ−ᐱᖓᓱᑦ ᐸᓐᓂᖅᑑᒥ, ᐱᖓᓱᑦ ᐃᖃᓗᖕᓂ, ᐊᑕᐅᓯᖅ ᓴᓂᕋᔭᖕᒥ ᐊᑕᐅᓯᕐᓗ 

ᑲᖏᖅᖠᓂᕐᒥ.  

''ᓄᕙᕐᔪᐊᕐᓇᖅ-19−ᖃᖅᑐᓂᑦ ᓇᓗᓇᐃᖅᑕᐅᔪᖃᖅᑎᓪᓗᒍ ᖃᔅᓯᑲᓪᓚᖕᓂ ᓄᓇᓕᖕᓂ 

ᐱᓇᓱᐊᕈᓯᐅᓵᖅᑐᖅ, ᐱᒋᐊᖅᑎᑦᑎᔭᕆᐊᖃᓕᖅᐳᒍᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 

ᐊᑐᖁᔭᐅᓪᓚᕆᒃᑐᓂᑦ ᓄᓇᕘᓕᒫᑦᑎᐊᖅ," ᓘᒃᑖᖅ ᐹᑐᓴᓐ ᐅᖃᖅᑐᖅ. 

''ᐊᐃᑦᑐᕐᓗᐃᑎᑦᑎᑦᑕᐃᓕᔭᕆᐊᖃᓕᖅᐳᒍᑦ ᐃᓚᒋᐊᒃᑲᓐᓂᖁᓐᓇᒋᑦ ᓄᓇᓕᑦᑎᓐᓂ. 

ᐱᓕᕆᑲᐅᑦᑐᕆᐊᖃᓕᖅᐳᒍᑦ ᖃᐅᔨᔭᐅᓵᓕᖁᓪᓗᒋᑦ ᐊᒃᑐᖅᑕᐅᓯᒪᔪᑦ ᐊᒻᒪᓗ 

ᓯᐊᒻᒪᒃᑎᑦᑎᑦᑕᐃᓕᒪᓗᑕ. ᓄᓇᕗᒻᒥᐅᓕᒫᑦ ᐱᓕᕆᖃᑕᐅᖁᕙᒃᑲ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐊᑐᖁᔭᖏᓐᓂᒃ ᒪᓕᒡᓗᑎᒃ. ᑐᑭᓯᐅᒪᔪᖓ ᑕᒪᓐᓇ ᖁᕕᐊᓱᒡᕕᐅᓕᖅᑎᓪᓗᒍ 

ᐊᔪᕐᓇᖅᓂᖅᓴᐅᓂᐊᕐᒪᑦ ᐅᓄᖅᑐᓄᑦ, ᑭᓯᐊᓂ ᑕᐃᒪᐃᓕᐅᕆᐊᖃᖅᐳᒍᑦ ᓄᓇᖅᑲᑎᕗᑦ 

ᓇᒡᓕᒋᔭᕗᓪᓗ ᐊᑦᑕᕐᓇᖅᑐᒦᖁᓇᒋᑦ.'' 

12−ᒧᐊᖅᐸᑦ ᑲᓇᖕᓇᐅᑉ ᖃᐅᔨᓴᐅᑎᖓ ᒪᓕᒡᓗᒍ, ᐱᔭᕆᐊᖃᓪᓚᕆᒃᑐᑦ ᑭᓯᐊᓂ 

ᑲᖏᖅᖠᓂᓕᐊᕈᓐᓇᖅᓯᕗᑦ/ᑲᖏᖅᖠᓂᕐᒥᙶᕈᓐᓇᖅᓯᕗᑦ. ᐊᐅᓪᓚᖃᑦᑕᖅᑐᑦ ᐅᑯᓇᓂ ᐃᖃᓗᖕᓂ 

ᐸᓐᓂᖅᑑᒥᓪᓗ ᓱᓕ ᑭᒡᓕᖃᖅᑎᑕᐅᒋᕗᑦ ᐱᔭᕆᐊᖃᓪᓚᕆᒃᑐᓄᑦ ᑭᓯᐊᓂ. ᑖᒃᑯᓇᓂ ᓄᓇᖃᖅᑐᑦ 

ᐊᖏᕐᕋᐅᔪᓐᓇᖅᑐᑦ, ᐃᖅᑲᓇᐃᔭᕆᐊᖃᓪᓚᕆᒃᑐᓪᓗ ᑭᑭᑕᐅᓯᒪᓂᕐᒧᑦ ᑎᑎᖅᑲᖅᑖᕐᓗᑎᒃ 

ᐃᖅᑲᓇᐃᔭᕐᕕᖕᒥᓂ ᐅᕝᕙᓘᓐᓃᑦ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᖕᒥᑦ. ᑭᓇᑐᐃᓐᓇᖅ ᐱᖓᔪᖓᓂ 

ᑲᐱᔭᐅᓯᒪᙱᑦᑐᖅ ᐅᖃᐅᔾᔭᐅᕗᖅ ᐅᓪᓗᓄᑦ 14−ᓄᑦ ᐅᐸᒃᑕᐅᑦᑕᐃᓕᒪᖁᔭᐅᓪᓗᓂ 

ᓄᓇᕗᒻᒧᐊᖅᑎᓪᓗᒍ. ᑕᒪᕐᒥᒃ ᐱᔭᕆᐊᖃᓪᓚᕆᙱᓪᓗᑎᒃ ᐊᐅᓪᓚᕐᓂᐊᖅᑐᑦ, ᐱᓗᐊᖅᑐᒥ 

ᓄᓇᓕᐅᖃᑎᒌᓄᑦ ᓂᐅᕐᕈᖃᑦᑕᖅᑐᑦ, ᐊᐅᓪᓚᑲᑕᖁᔭᐅᙱᑦᑎᐊᖅᐳᑦ. 

ᒫᓐᓇ ᐊᑐᓯᑲᐅᑎᒋᓗᓂ, ᓄᓇᓕᓕᒫᑦᑎᐊ ᓄᓇᕗᒻᒥ: 

• ᓯᓚᒥ ᑲᑎᙵᖃᑦᑕᖅᑐᑦ ᑕᓪᓕᒪᑦ ᐅᖓᑖᓅᕆᐊᖃᕈᓐᓃᖅᐳᑦ. 

• ᐃᒡᓘᑉ ᐃᓗᐊᓂ ᑲᑎᙵᖃᑦᑕᕆᐊᖃᕈᓐᓃᖅᐳᑦ. 

• ᑕᓪᓕᒪᓂᒃ ᐅᓪᓚᖅᑎᖃᕈᓐᓇᑐᐃᓐᓇᕆᐊᓖᑦ, ᐱᔭᕆᐊᖃᓪᓚᕆᒃᑐᑦ ᑐᐊᕕᕐᓇᖅᑐᓪᓗ. 



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

• ᐅᖃᓕᒫᒐᖃᕐᕕᑦ, ᑕᑯᔭᒐᖃᕐᕕᑦ, ᑕᕐᕆᔭᕐᕕᑦ, ᐃᖃᐃᓕᓴᕐᕕᑦ, ᐳᐃᔾᔪᕌᕐᕕᑦ ᓯᐊᕐᕆᔮᕐᕕᓪᓗ 

ᒪᑐᓯᒪᓕᖅᐳᑦ.  

• ᑐᒃᓯᐊᕐᕖᑦ ᒪᑐᒪᔪᑦ. 

• ᐱᔭᕆᐊᖃᓪᓚᕆᙱᑦᑐᑦ ᓇᖕᒥᓂᕆᔭᐅᔪᑦ ᒐᕙᒪᒃᑯᓪᓗ ᑎᑎᕋᕐᕕᖏᑦ ᒪᑐᓯᒪᔭᕆᐊᖃᓕᖅᐳᑦ 

ᑕᒪᕐᒥᒃ. 

• ᐃᒥᕐᕕᑦ ᐱᔪᓐᓇᐅᑎᖃᖅᑐᓪᓗ ᐃᒥᕋᓚᒡᕕᑦ ᒪᑐᓯᒪᔭᕆᐊᖃᓕᖅᐳᑦ.  

• ᓂᕆᔭᖅᑐᕐᕖᑦ ᑎᑭᓴᐃᔪᓄᑦ ᑭᓯᐊᓂ ᒪᑐᐃᖓᓕᖅᐳᑦ. 

• ᓇᖕᒥᓂᖅ ᐱᔨᑦᓯᕋᖅᑏᑦ ᓲᕐᓗ ᕿᒥᕐᓗᓕᕆᔨ, ᓄᑭᓂᑦ ᖃᓱᓴᐃᔩᑦ, ᓄᔭᓕᕆᔩᓪᓗ, 

ᒪᑐᒋᐊᖃᖅᑐᑦ. 

• ᑲᑎᙵᓪᓗᑎᒃ ᐃᓅᓯᓕᕆᑎᑦᑎᕙᒃᑐᑦ ᑕᐃᒪᐃᓕᐅᕆᐊᖃᕈᓐᓃᖅᐳᑦ. 

• ᑲᒪᒋᔭᐅᖏᓐᓇᖅᑐᒃᑯᕕᑦ ᐃᓐᓇᒃᑯᕕᓪᓗ ᐳᓛᕆᐊᖅᑕᐅᔭᕆᐊᖃᕈᓐᓃᖅᐳᑦ. 

• ᒥᕐᙳᐃᖅᓯᕐᕖᑦ ᒪᑐᓯᒪᓕᖅᑐᑦ. 

• ᐸᐃᕆᕕᑦ ᒪᑐᐃᖓᔪᓐᓇᑐᐃᓐᓇᕆᐊᓖᑦ ᐃᖅᑲᓇᐃᔭᕆᐊᖃᓪᓚᕆᒃᑐᓄᑦ. 

• ᐃᓕᓐᓂᐊᕐᕖᑦ ᒪᑐᓯᒪᐃᓐᓇᕐᓂᐊᖅᑐᑦ ᔮᓄᐊᕆ 10-ᖑᕋᓱᖕᓂᖓᓄᑦ ᐅᕝᕙᓘᓐᓃᑦ 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ ᐅᖃᐅᔾᔨᒃᐸᑦ. 

ᑭᓇᑐᐃᓐᓇᖅ ᓄᕙᒡᔪᐊᕐᓇᖅ-19−ᒥᑦ ᖃᓂᒻᒪᒃᐸᓪᓕᐊᒃᐸᑦ ᐅᖄᓚᖁᔭᐅᕗᖅ ᓄᕙᒡᔪᐊᕐᓇᒧᑦ 

ᐅᖄᓚᕝᕕᖕᒧᑦ, 1-888-975-8601−ᒧᑦ 10−ᒥᑦ ᐅᓪᓛᒃᑯᑦ 6−ᒧᑦ ᑎᑭᓪᓗᒍ ᐅᓐᓄᒃᑯᑦ ᑲᓇᖕᓇᒥ 

ᑐᓴᖅᑎᑦᑎᑲᐅᑎᒋᓗᑎᓪᓘᓐᓃᑦ ᓄᓇᓕᖕᓂ ᐋᓐᓂᐊᕕᖓᓄᑦ ᐅᖃᓘᑎᒃᑯᑦ. ᓇᖕᒥᓂᖅ 

ᐋᓐᓂᐊᕕᓕᐊᖅᑕᐃᓕᒋᑦ. 

ᓄᕙᕐᔪᐊᕐᓇᖅ-19 ᑲᐴᑎᑦ ᐊᑐᐃᓐᓇᐅᕗᑦ ᓄᓇᕗᒻᒥᐅᓕᒫᓄᑦ ᑕᓪᓕᒪᓂᒃ ᐅᖓᑖᓄᓪᓗ 

ᐅᑭᐅᓕᖕᓄᑦ, ᐱᖓᔪᖓᓂᓪᓗ ᑲᐴᑎᑦ ᐊᑐᐃᓐᓇᐅᓪᓗᑎᒃ 12−ᓂ ᐅᖓᑖᓄᓪᓗ ᐅᑭᐅᓕᖕᓄᑦ. 

ᐋᓐᓂᐊᕐᕕᓯᓐᓄᑦ ᖃᐅᔨᒋᐊᕐᓗᑎᑦ ᐃᓂᒃᓴᓕᐅᕈᒪᓗᑎᑦ.  

ᓄᑖᙳᓛᒥᒃ ᑐᓴᒐᒃᓴᓂᒃ ᑕᑯᔪᒪᒍᕕᑦ ᓄᕙᒡᔪᐊᕐᓇᖅ-19 ᒥᒃᓵᓄᑦ ᓄᓇᕗᒻᒥ, ᐅᕗᙵᕐᓗᑎᑦ: 

https://www.gov.nu.ca/ 

### 

ᑐᓴᒐᒃᓴᓕᕆᔨᓄᑦ ᖃᐅᔨᒋᐊᕐᕕᒃᓴᖅ:  

ᑯᕆᔅ ᐴᒡᓕᐊ   

ᐊᐅᓚᑦᑎᔨᐅᑲᐃᓐᓇᖅᑐᖅ, ᑐᓴᐅᒪᔪᓕᕆᔨᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

cpuglia@gov.nu.ca 

